
25 маялъ Агъвали гимна-
зиялъул лъебералда анлъго вы-
пускникасе кьабуна ахирисеб  
цIумур. Пашманаб бакъаналда 
гъоркь берцинго къачIараб 
гимназиялъул азбаралде кIи-
кIиккун рачIана школа лъугIун 
унел цIалдохъабигун классазул 
нухмалъулел. Рохалилаб тад-
бир рагьана тарбиякьеялъул 
рахъалъ гимназиялъул дирек-
торасул заместитель МухIамад
дибир Зубаировас. 

ЦIалул церехъабаз пача-
лихъияб ва республикаялъул 
байрахъал рорхун  хадуб, вы-
пускниказда баркиялъулал 
кIалъаял гьаруна гимназия
лъул директор Шамил Аба-
каровас, районалъул лъай-
кьеялъул управлениялъул 
нухмалъулев Муса Гьаруновас, 
лъималазулгун гIолилазул спор-

тивияб школалъул директор 
ХIайбула НурхIажиевас, улбу-
зул комитеталъул председатель 
Шамил Бадрудиновас, 11 клас-
сазул нухмалъулез, учительза-
би ПатIимат Шамсудиновалъ, 
Асият ГIалиевалъ, улбузул 
рахъалъан АхIмаднаби Абака-
ровас. Гьез школа лъугIун унезе 
гьарана сахлъи, рохалилаб ва 
талихIаб гIумру, экзаменазулъ 
ва хадубккунисеб гIумрудулъ 
икъбал. 

ЛъикIаб ва ракIбацIцIадаб 
хIалтIухъ школалъул нух-
малъиялъ ХIурматиял грамо
табаздалъун кIодо гьаруна  Аз-
май ГIабдулкеримова, Аида 
ХIажимухIамадова, ГIайшат 
ГIабдулаева ПатIимат ГIабду
саламова, ПатIимат ГIаб
дулаева, ПатIимат ЗулхIужаева, 
Асият ГIалиева, Айдемир Са-

жидов, Загьид МуртузагIалиев, 
Хузеймат ГIаличуева ва цоги-
далги.

АнцIила цо соналъ цIалулъ 
рихьизарурал лъикIал хIаси
лазухъ грамотабазегун гIеме
рал хинал рагIабазе муста
хIикълъана выпускница, цIалул 
цеехъан Аида ГIабдулаева. 
Гьединго грамотабаздалъун 
ва гIарцулал премиябаздалъ-
ун кIодо гьаруна школалъул 
жамгIияб гIумрудулъ жигараб 
гIахьаллъи гьабурал цIалул це-
рехъаби ва спортсменал Саид

ахIмад МухIамадов, МухIамад 
МухIамадов, ПатIимат Гъа
зимухIамадова, АхIмад Аба
каров,  МухIамад ХIусенов, Ба-
рият ГIабдурахIимова, Мурад 

ШейхахIмадов, Сабила Мирза-
ева, МухIамад Билалов ва цоги-
далги.

Жидее тарбия-лъай кьу-
ралъухъ, квешаб-лъикIаб жи-
деда малъун, гIумрудул дар-
сал жидеда малъаралъухъ, 
къохIехьолеллъун жал куца-
ралъухъ учительзабазе ракI-
ракIалъулаб баркала загьир гьа-
буна  выпускниказги.

Гимназиялъул азбарго 
цIуна  берцинал тIугьдузул 
квацIабигун гьитIичазул къо
къабиги, гьезул учительзабиги, 

улбулгун умумулги  рачIиндал. 
Гьез гимназия лъугIун унез-
да баркана байрам, гьарана 
кIудияб  гIумруялде тIамулел 
галаби талихIал рати, сундулъго 

икъбал, гимназиягун учительза-
би рекIелъ цIуни  ва  лъазабуна 
жидецаги лъикIаздаса мисал 
босун, Агъвали гимназиялъул 
цIар борхатго кквезе букIин.

Хадуб гьитIичаз школа 
лъугIун унезе кьабуна ахирисеб 
цIумур, кьуна  ракIалдещвеялъе 
сайгъатал ва рахъана суратал. 
Рохалилаб тадбиралъе хасаб 
берцинлъи кьуна  культура-
ялъул хIалтIухъан ПатIимат 
МухIамадовалъул, Разият ГIа
лихIажиевалъул, «Саппа» кьур-
дул ансамблялъул  музыкалиял 

церерахъиназ.
Нух битIаги нужее, хириял 

выпускникал! 
        
         Зулфия Сажидова

ЦIумадисезул 
         гьаракь

Ассаламу гIалайкум!

Голос 
Цумады

Ахирисеб цIумур, цIорон ана черх
Дир цIалдохъабазе цIумур кьабидал.
Кьеги нужей талихI, хириял лъимал,
Малъараб кIочонге гIумрудул нухда.  

           Дун нужер пикрабалъ йикIина даим,
           Дуниял квегъизе нужги рахъана.
           Нух битIаги нужей, дир выпускникал,
           Кире ккананиги, намус бичуге!

Гвангъараб  бацIцIадаб цIурмил гьаракьалъ,
ЦIалул заманалде ахIулев вуго…
Агъвали интернат, дир гьудулзаби.
Кир ругел, кин ругел, салам нужеде?!

МухIамадтIагьирги, ИманшапигIги,
Инсул гIадаб тIалаб кида кIоченеб,
Богогьан  Париза, ракI лъикIай Батул
Мунагь чурагиян чанцIул абулеб…

ГIадатаб цIумурги цIалдохъабиги
ЦIалул къадру-къимат хисун бугеб куц.
МагIарул мацIалъул цIар хутIун буго.
ЦIадаса Расулил кечI хутIун буго…

Мурид, щвантIих баче, щенон цIад базе,
«Щобалги, гIоралги гIенеккуледухъ»!
ЦIадухъ гIодор чIезе гьабураб къотIи,
Къан буго каранда, колоде вачIа.

ГIали Пасаховас пас кьолеб гьечIо,
Полковник Абакар ана дунял тун,
Гъажари рещтIарав ДенгахIажица,
«Динди» бахъейилан буюрухъ кьуна.

Физикги, Лирикги жив вугин абун,
ХIусенов МухIамад тIирун чIун вуго.
ТIармида  рачунел халкъиял бакънал,
ГIабдулкъадирица къине тун руго…

ЦIурмил гьаракь буго гIинда рагIулеб,
ГIумру цIилъиялъул, цIали лъугIанин…
Пашманлъи рохелалъ хурхун къвал бараб,
КъотIугеги гьаракь гIумрудул нухда…
                                                 
                               ГIабдула Зубаиров

Баянал:
Агъвалиса  ГIали - Агъвали школалъул 

вукIарав завхоз, классцояв, Пасахов-
тIокIцIар, бергьарав  волейболист.

Агъвалиса ДенгахIажи - Гъизилюрт 
районалъул администрациялда хIалтIулев 
вукIарав. 

Агъвалиса ХIусенов МухIамад, фи
зикаялъул гIелмабазул кандидат, гIелмияв 
хIалтIухъан

ГIабдулкъадир  ШамилхIажиев, Гьи
гьалъа, дир гьудул. Цебе цIакъ берцинго 
кечIги ахIулаан, лъикI пандурги хъвалаан.

Гьигьалъа Мурид, ГIабдулкъадирил  
гьитIинав вац, Гьигьалъ школалъул  музы
каялъул учитель, халкъиял бакъназул оркестр 
гIуцIарав.

Дида цIурмил гьаракь рагIулеб буго…
1964  соналъ  Агъвали 10 класс лъугIарал  гьудул-гьалмагъзабазе сайгъат гьабула

   Лъайкьей

Нух битIаги нужее, выпускникал



-Кин байбихьарал ихдалил 
хIалтIаби?

-Идалил хIалтIаби, аслияб 
куцалъ унел руго гочун гIи-
боцIи хьихьулел Шава зонаялъул 
ракьазда. Гьениб гIолохъабаз 
гьабулеб хIалтIи сонидаса -сониде 
лъикIлъулеб буго. Гьаб соналъ 
ТIинди ва Хуштада СПКязул ма
гIишатал ккана «Россиялъул ме
лиоративияб комплекс цебетIе
заби» ведомствоялъулаб прог
раммаялъул «Мелиорация цебе
тIезаби» программаялде гъорлъе. 
Гьелда рекъон, нилъер ккарал 
харжазул лъабкъоялда анцIго 
процент бецIизе тIаде босулеб буго 
пачалихъалъ.

Хуштадисез тIад босана нусго 
гектар пиринчIалъул чеказулги 
бацIцIун,  гьениб пиринчI бекьизе. 
СПКялъул нухмалъулев АхIмад 
ГIалиевас тIадехун бицараб прог
раммаялдеги лъугьун, жакъа 
къоялде гъветI-хъарахъалдасан, 
къамышалдасан бацIцIад гьабун, 
пиринчI бекьун буго лъабкъого 
гектаралда. ХутIараб кIикъого гек
таралда хIалтIабиги унел руго. 

ТIиндадерил кооперативалъул 
председатель ХIажимухIамад 
ГIабдулаевас тIасияб соналъ пи
ринчI бекьизе хIадурун буго кIи
нусго гектар ракьул. Гьениб исана 
лъалъаялъул цIияб къагIидаги 
хIалтIизабун (капельное орошение) 
щуго гектаралда бахча бекьана 
Къадиев МухIамадрасулица, ГIаб
дурахIманов МухIамадрасулица ва 
Мусаев ГIалица. .

Гьединго цо-цояз хьан руго 
люцерна, овощал. Масала, къедисез 
щуго гектаралда хIалбихьиялъе 
бекьана картошка. ГьабсагIат ки
набго гьабулеб хIалтIи буго къого 
соналъ рехун тун, гIуру къан 
рукIарал  ракьазда хIалбихьиялъе 
гьабулеб. Цебе аслияб хIалтIи 
букIана рес бугелъуса херги бецун, 
гьеб бичи. 

Гьанже гIолохъабаз кIвар 
кьолеб буго кIиго-лъабго магIишат 
цадахъ рекъонги, люцерна, 
овощал ва бахчаби рекьун, хIасил 
кьоледухъ хIалтIи гIуцIиялде.

-Нужер отделалъул аслияб 
хIалтIи щиб кколеб?

-Нижер отделалъул хIалтIи
лъун ккола нижехъ рачIаразе 
росдал магIишаталда хурхарал 
суалазда сверухъ бичIчIикьей, 
КФХязегун СПКязе бигьалъиялъе 
хIукуматалъул  ругел программа
базул, гьел щвезе ккани ракIа
ризе кколел документазул ва 
цогидалъулги. Нижеда тIадаб буго 
вачIарав чиясе кьучIаб жаваб кьезе. 

-Кинал гьоркьорлъаби ругел 
нужер фермеразулгун?

-Гьезулгун нижер кидаго бу
хьен букIуна, щайгурелъул дур 
бугеб гIи-боцIиялъегун ах-хуралъе 
субсидия бахъи-щвей гуребги,  
гьелда сверухъ бичIчIикьеялъулги 
гьабулеб хIалтIи букIунелъул, 
нилъер шартIазда рекъон, бачIин 
цIикIкIун щвезе, хайир кьолел 

къагIидаби хIалтIизариялда тIад 
ургъи гIадал. 

-Нужеда церечIарал аслиял 
масъалаби кинал кколел?

-Жакъа аслияб масъалалъун 
ккола люцерна  беци. Гьелдаго 
цадахъ буго гIи гочинаби, ками-
кватIи гьечIого гъутабаздасан гьеб 
магIарде щвей. 

-Кинал ругел росдал 
магIишаталъул цIиял прог
раммаби?

-Росдал магIишат цебетIеялъе 
гIемерал батIи-батIиял прог
раммаби руго. Масала, мелио
рациялъул хIалтIуе гьабулеб 
кумек. КIвар бугеб гIузрулъун  
ккола хъутабазда артезианалъул 
лъим чIезаби. Гьелъие, гIи гIе
забизе, чуял хьихьизе, пихъил 
гъутIби чIезе  субсидия бихьизабун 
буго хIукуматалъ. ГъутIби ру
кIине ккола питомниказдасан до
кументалги кьун росарал, аха
лъе гьабураб проекталъулабгун 
сметаялъул документация. ГъутIби 
чIеялъул буго кIиго къагIида: 
хIалуцун гьабулеб (интенсивный) 
ва гIадатияб (обычный). ХIалуцун 
чIолеб ахалъе кумекалъе (суб
сидия) бихьизабун буго кIи
нусиялда кIикъого азар гъурущ  
цо гектаралдаса, гIадатиялъе-
лъабкъоялда анцIго азар гъурущ.  
Районалда къого гектаралда хIа
луцун чIолеб къагIидаги хIал
тIизабун, ах гIезабизе пикру 
буго Къедиса ГIабдунасир ГIа
лихъиличевасул. Гъизилюрт рай
оналда гьебго къагIидаялъ кIи
нусиялда кIикъоялда анцIго 
гектаралда ах лъуна гьес.

ГьабсагIат щибаб магIиша
талъе хIажат руго махщалида, 
иш бажарун���������������������    ��������������������  хIалтIи�������������   ������������ бачине�����  лъа-
лел гIолохъанал специалистал-
нухмалъулел. 

-Дур пикруялда, сунца квал-
квал гьабулеб бугеб районалда 
боцIи цIикIкIинабиялъе?

-Районалда чIегIербоцIи цIикI
кIунеб бугин ккола, гьелда сверухъ 
гьабулеб хIалтIиги буго, гьелъие 
сундулго квал-квалги  гьечIо ки
набгIаги я бехе, я гьаниб. Ккана хIу
жаби бруцеллезалъ ва нодулярный 
дерматиталъ унтун, боцIи хвеялъул 
ва хъун тIагIинабизе ккеялъул.

-Кинаб рахъалъ росдал ма
гIишат районалда цебе тIун 
бугеб?

-ГьабсагIат лъикI гIуцIун буго  
хIукуматалъе рахь кьеялъул суал. 
ГIи гIезабиялъул рахъ босани, дун 
рази гьечIеб иш буго бетIергьабаз 
лъеберго проценталъ цIикIкIун 
боцIи бихьизабулеб букIин жи-
дерго документазда. Гьедин 
бугониги, гIи-цIцIаназул къадарги 
къойидасан къойиде цIикIкIунеб 
буго районалда.

-Кинаб гIахьаллъи бугеб 
фермеразул хIукуматалъул прог
раммабазда?

-ХIукуматалъ рихьизарун ру
го батIи-батIиял грантал росдал 
магIишаталъул рахъалъ. Амма 
гьениб гIахьаллъи гьабулеб цониги 
магIишатги фермерги гьечIо ни
лъер. Субсидия босизе гIамал 
гьабулеб буго гIи, чуял гIезари-
хьихьиялъул, мелиоративиял 
программабазде гъорлъе лъугьун, 
артезианалъул программабазде 
лъугьине пикру бугелги руго 
гIолохъаби. Амма грантазул прог
рамма бищулеб гьечIоха. Гьелда 
гъорлъе лъугьине ккани, букIине 
ккола «лъагIел бараб» КФХ, ялъуни 
индивидуальный предприниматель 
хIисабалда хъвай-хъвагIай гьаби. 
Гьеб рагьизе рес буго МФЦялде 
унги. Рагьун хадуб лъагIелалъ 

налог кьезе кколаро. ЛъагIел ун 
хадуб гьабураб хIалтIул хIисаб 
кьезе ккола. Гьеб мехалъ дуе ихтияр 
щола «Байбихьулев фермер» 
программаялде лъугьине. Гьелъие 
къваригIуна бизнес-план, гьелдасан 
байбихьизе ккола гьабизесеб 
хIалтIи. Масала, гIи гьабизе 
бокьани, хIажалъула  бокь. Гьеб 
базе биччала гIарац, гьелда сверухъ 
гьарулел хIалтIабиги рукIуна хасал 
идарабазул бербалагьиялда гъоркь. 
Цебеккунго бан букIараб бокь 
гьениб хъваларо. Щибаб хIалтIул 
руго жинди-жиндир тIалабал. Щу
го соналъ КФХ хIалтIани, жеги 
цикIкIарал программабазде лъу
гьине рес буго. Гьелъ рес кьола 
анцIго миллионалде щвезегIан 
ругел грантал щвезе.

-Росдал магIишат цебетIолеб 
буго хъутабазда, магIарухъ кин 
бугеб гьеб рахъ?

-Гьаниб рахь кьезе бакI гьечIо.
Аслияб къагIидаялъ росабалъ бугеб 
гIи-боцIул рикIкIен бачIуна росдал 
бегавулзабаз. МагIарухъ бугеб ме
гIер-гIалах хIалтIизабула риидал 
гIи гочинабиялъе.

-Жакъа щибаб росулъ буго 
школа, ясли-ах. Гьенибе бегьу
ларищ рахь кьезе?

-Бегьула. Гьелъул букIкIине 
ккола рахь кьеялъе документ. 
Гьанже ветеринарияб справка кьея
лъул къагIида цIияб буго. Цебе 
гьеб кьолеб букIана районалъул 
ветеринарияб станциялъ, гьанже 
гьеб регистрация гьабизе�����  кко-
леб буго МахIачхъалаялда бугеб 
Титовасул къотIноб лъабаби-
леб минаялда бугеб «Меркурий» 
электроннияб хъвай-хъвагIай гьа
булеб системаялда. Гьелъул жа
вабги гьез кьола. Нижеца тIалаб 
гьабулеб жо букIуна бацIцIадаб, 
унти гьечIеб рахь. Школа-ахалъги 
КФХялъги къотIи-къайги гьабун, 
щибаб къойил кьураб рахьдал нак
ладнояйги хъван, гьел документал 
кьезе ккола росдал магIишата
лъул министерствоялъул боцIу
хъанлъиялъул отделалде. Лъаларев 
чиясда малъила, аскIовеги вачун, 
гьабулеб къагIидаги бихьизабила, 
гьелъул кумекги букIине буго.

-ГIи-боцIул, ахалъул бетIер
гьабаз  кинаб къагIидаялъ магIиша
талъул хъвай-хъвагIай  гьабилеб,  
фермеразул ялъуни живго бетIер
гьанаб (ИП) магIишатлъунищ?

-Дун разияб хIалтIи гьечIо 
гьеб. Дун хIалтIана росдал адми
нистрациялъул бетIерлъунги, лъикI 
лъала гьениб бугеб ахIвал-хIалги. Щай 
букIине������������������������������    �����������������������������  кколеб гьересияб����������  документ-
ги хъван, щибго хIалтIи гьабуларе-
сул субсидиялъул гIарац, гIакъубаги 
бихьун, хIалтIи гьабулесе  жиб 
щолареб?! Дие бокьун буго гьеб щвезе 
росабалъ хIалтIи гьабулел гIолохъабазе. 
Дица гьеб суал министерствоялъул 
коллегиялдаги  кидаго борхула. 
КФХялъул ихтияр гьечIо дурги дирги 
гIиязул рикIкIеналда рекъон гIарац 
босизе. Гьеб хIалтIи бигьалъиялъе рес 
кьолеб������������������������������    �����������������������������  буго�������������������������   ������������������������ СПоК �������������������(сельскохозяйствен-
ный потребительский кооператив) 
рагьизе���������������������������   . Нилъер г����������������� I���������������� олохъабазул лъа-
вукълъиялъ хIукуматалъул програм
мабаздаса пайда босичIого хутIулел 
руго гIемерисел.

Лъил кигIан гIи бугебги 
рикIкIун гьабула сияхI. Щивав чияс 
батIаго гьабуни, гьесие налогазул 
ва пенсионнияб фондалде кьолел 
гIарцазул захIмалъи букIуна, СПоКалъе 
гьеб бигьалъула. Жакъа къоялъ бищун 
ракIчIезе бегьулеб программа буго 
СПоК. Гьелъул  гIемер бицараб буго 
росабазул бегавулзабаздаги. 

-Щиб дуца абилеб фермеразда?
-Ракьалъ инсан хьихьулелъул, 

дица абила гьарурасе ресалги кигIанги 
ругелъул, хIалалаб магIишат гьабизе 
хIаракат бахъеян гIи-боцIи хьихьунги, 
ракьал рекьунги. 

  Росдал магIишат

27 маялда Агъвали гимназиялде щвана  районалъул бетIер 
АнвархIажи Вечедов. Гьевгун цадахъ  вукIана  районалъул бе
тIерасул заместитель МухIамад ГIисаев. 

Гьенире щвеялъул мурад букIана цогоял пачалихъиял 
экзаменазде (ОГЭ ва ЕГЭ) хIадурлъиялъул хал гьаби. Района
лъул нухмалъулезе экзаменазде бугеб хIадурлъиялъул баян 
кьуна районалъул лъайкьеялъул управлениялъул нухмалъу
лесул заместитель - муниципалияй координатор Зайнаб ГIаб
дусаламовалъ, техникияй хIалтIухъан Багьжат Гъазиевалъ.

Гьез мухIканго хал гьабуна экзаменал  кьезесел классазул ва  
гьенир лъун ругел видеокамерабазул, бицана экзаменазул къояз   
хIинкъи гьечIолъи ва хехаб кумек букIинабиялъе гьабулеб хIадур
лъиялъул.

Исана  районалда  9 классалъул  кIинусиялда анцIила цо цIал
дохъанас кьезе буго экзамен (ОГЭ),  ЕГЭ  кьезесев цIалдохъанасул 
къадар бахун буго  нусиялда анцIила ункъоясде. 

Гимназиялъул мугIалимзабазулгун ва цIалдохъабазулгун  бу
кIараб  гара-чIвариялдаса бихьулеб букIана районалъул бетIерас  
кIудияб кIвар кьолеб  букIин экзаменал  квал-квал, хIилла-рекIкI 
гьечIого, тIокIкIараб куцалда  тIоритIиялде.   

Хъил лъолеб буго

Гьал къояз байбихьана Гьигьалъ-гIурухъ ГЭС букIараб бакIалдасан 
ГИБДДялъул посталде щвезегIан нухда хъил лъезе. Гьенив нижеда ватарав 
гьеб хIалтIул жавабияв «Южгазстрой» ОООялъул прораб ХайрулахIажи 
Асламхановасул  рагIабазда рекъон, ракIалда буго кIал биччаялъул къоял-
де гьеб манзилалда цо гъат лъун рагIалде бахъинабизе. Гьебго хехлъиял-
да кIиабилеб гъатги лъун, хадуб байбихьизехъин  буго Гьигьалъ-гIурухъ 
кьодасан бехе къварилъухъ щвезегIан хъил лъезе. Гьабураб хIалтIул хал 
гьабулаго,  борхана  хIалтIул качествоялъул ва гьеб рахъ хIисабалде босизе 
ккеялъул суалги.

Божи буго исанагIаги Агъвали щвезегIан нухда хъил лъун рагIалде 
бахъилин.

1 июналъ кIодо гьабулеб Халкъазда гьоркьосеб  лъималазул къоялда  
хурхун, 29 маялда районалъул гIадамал  хIалтIудалъун хьезариялъул 
Централда саназде рахинчIел (Агъвали гимназиялъул цIалдохъаби) 
лъималазе тIобитIана «Рагьарал нуцIбузул къо».

Централъул минаялъуб лъималазе экскурсия гьабуна специалист 
АхIмад МухIамадовас ва бицана централъулазул хIалтIулъ церечIарал 
аслиял масъалабазулгун халкъалъе гьарулел хъулухъазул.

Гьединго гIолилазул лъай-хъвай гьабуна хIалтIи балагьизе рес кьолеб 
пачалихъияб порталалъулгун, бицана гьабсагIат хIажат ругел, гIемер 
тIалаб гьабулел махщелазул,  гьел щвезе бегьулел цIалул идарабазул.

Централъул директор ХIусен Къадиловас бицана гьабсагIат гIоло
хъанал специалистазе ругел гIатIидал ресазул ва пачалихъиял батIи-батIиял 
программабазда рекъон, росизе рес бугел грантазулгун субсидиязул.

ЦIалдохъабаз баркала загьир гьабуна жидее гьабураб пайдаяб 
экскурсиялъухъ ва  бичIчIикьеялъулаб гара-чIвариялъухъ.

                             АхIмад МухIамадов, ЦЗНалъул специалист

ГIолилазе рагьарал нуцIбузул къо

Къойил бицунеб суал букIуна кIиго чи данделъараб бакIалда 
росдал магIишаталъул ва гьеб цебетIезабизе ругел ресазул. 

Нижер мухбир Заур Бадрудинов дандчIвана райадминист
рациялъул росдал магIишаталъул отделалъул нухмалъулев ИсхIакъ 
Идрисовгун ва гъоркьехун бахъулеб буго гьезул гара-чIвари.

Экзаменазде хIадурлъиялъул           
хал гьабунаГьабурасе - ресал ва санагIалъаби

  Гара-чIвари  Район гIуцIаралдаса - 90 сон

КъурбангIалил (Загъаласул) кIудияв эмен вукIун вуго 
ЛъаратIа росулъа Хъварщи мутагIиллъун цIалулев. Ригьин 
гьабизе гIурав гIолохъанчи эбел-инсуца рокъове ахIулев  
вукIун вуго, амма гьев разилъун гьечIо. Хъварщисан ячун 
йиго гьес чIужу, гьавун вуго вас, цIарги кьун буго Загъалав 
абун.

Хъварщи вукIун вуго рагIи билълъанхъарав, рес  бугев 
чи,  гьесул йикIуна берцинай ясги. Щив гьарун вачIаниги, 
инсуца яс кьолей йикIун гьечIо. Загъаласул инсуцаги ритIун 
руго гIадамал яс кьеян васасе-гьарун. Гьезда абун буго 
гуржиялъеги ун давла босун рачIеян.

Гьеб мехалъ Загъалас чабхъен гьабун буго гуржиялъе, 
гьенисан давлаялда цадахъ ячIун йиго бечедав гуржиясул  
балугълъичIей  ясги. Гьедин гьабун буго Загъалас ригьин 
ва жидерго яшавалда рукIун руго. Гуржиялъан ячарай ясги 
йикIун йиго рукъой хьихьула, босун буго гьелъ исламияб 
динги. Гьей йигеб бакI лъарал эбел-эмен гIемераб сайгъатгун 
рачIун руго яс нахъе кьеян гьарун, амма ясалъ инкар гьабун 
буго инсул рокъое нахъюссине. Загъалас кIиабилей чIужулъун 
ячун йиго балугълъарайго гуржиязул яс. Гьелъ гьавун вуго 
вас ва цIарги кьун буго КъурбангIали абун. Халкъалда 
гьеб цIар лъалеб букIун гьечIо, гьесул цIар тIибитIун буго 
Загъалавдибир абун.

Загъалав лъида цеве цIалула вукIаравали хъвай-хъвагIай 
гьечIо, гьесие цIали захIмалъулеб букIун буго. ЦIалулеб 
бакIалдаса нахъе унев вукIарав Загъалав Сасикьдерил 
кьода гIагарлъухъ ЗакIикь абулеб бакIалда сордо базе ккун 
вуго. Гьениб букIун буго лъим тIинкIулеб бакI. Загъалас 
жив кьижулаго, гьитIинаб гвенд гьабун буго. ВорчIилалде 
гвенд лъел цIун батун буго гьесда. Гьаб къатIраккун 
тIинкIулеб лъималъ гвенд цIураб гIадин, къоялъ цо-цо рагIи 
лъазабуни, лъагIелалъ лъабнусиялда лъабкъоялда щуго рагIи 
лъазехъин������������������������������������������������  ����������������������������������������������� бугин������������������������������������������   пикруги гьабун, рокъовецин щвечIого, За-
гъалав цIалулеб бакIалде нахъвуссун вуго. ГIемерал соназ 
мутагIиллъун цIалулевги вукIун, рокъове щварав Загъалав 
эбелалда лъан гьечIо жиндир вас вукIин.

Загъалав цIализарурал киналго мугIалимзабазул цIарал 
тарихалда лъалел гьечIо, амма  мухIканго лъалеб жо буго 
гьав ГъазимухIамадидаги, Шамилидаги цадахъ ГьаракIуниса 
СагIид-афандихъ «ЖамигIил ЖавамигI» цIалараблъи.

Цадахъ рукIадго, Шамилилги Загъаласулги тунка-хIуси 
камулеб букIун гьечIо. Шамил вукIун вуго сундулго рахъалъ 
цогидасе бергьенлъи бичаларев чи. Загъалав гьесдаса гIемер 
кIудияв вукIун вуго.

Цо нухалъ Шамилица мутагIилзабазе кьун буго суал, 
лъарас жиндие жаваб гьабеян. Гьезул цояс гьебсагIатго 
битIараб жаваб кьун буго. МутагIиласда жаваб Загъалас  
бицараблъи лъан буго Шамилида. Шамилица рахIат толеб 
букIун гьечIо Загъаласе, гьеб  гъалмагъир чIалгIарав Загъа
ласги хIукму гьабун буго цIалиги рехун тун, гIагараб росулъе 
тIадвуссине. Мадрасалде мутагIилзаби руссиндал, Шамилида 
Загъалав вихьуларо. Загъалав кив вугеван гьикъун буго 
Шамилица къайицадахъазда������������������������������     . ����������������������������    Гьезги����������������������     жаваб гьабун буго За-
гъалав вихьичIого гIемераб заман анин. Шамилида бичIчIула 
Загъалав киве арабали ва хадувги ун,  ТIалукъоно магIарда 
ккун вуго. Гьениб Шамилица гьикъун буго щайин лъутулеван. 
Загъаласги жаваб абун буго дуе Аллагьас кьураб къуваталда 
жиндир дагIба гьечIин, жиндие Аллагьас кьураб гIелмуялда 
дуца щай дагIба балебилан.  КантIарав Шамилица рагIи кьун 
буго тIокIалъ къацандунгутIизе ва цоцазул квералги росун, 
тIадруссула мадрасалде.

ГьаракIуниб цогидаздаса цебе цIалиги лъугIизабун За
гъалав рокъове уна. Шамилица цIали лъугIидал  СагIид
апандиясда гьикъула гьанже лъихъейин жив цIализе иневан.  
Загъаласухъ ин лъикIаблъун бихьизабун буго мугIалимасги. 
Анищ Загъаласухъе Шамил, инчIищ, тарихалъ баян кьолеб 
гьечIо.

Загъалавдибирица ТIинди дибирлъун вачIиндал ра
гьула  мадраса, гьенив цIалулев вукIун вуго батIи-батIиял 
росабалъа нусиялда кIикъоялда анцIго мутагIил. ТIинди 
мажгиталъул минарет бан буго ТIиндиса ШапигIицагун 
Табашица ва Акнадаса  ХутIамухIамадица Загъалавдибир 
гьенив имамлъун вугеб гьижрияб 1267 соналъ. Загъаласул 
мутагIилзабазда гьоркьоб цIар тIибитIун буго Гьигьалъа 
ИманмухIамадил ва,����������������������������������������� цIалиги лъугIун, рокъове гьев индал, За-
гъалас абун буго цIакъго рекIараб бал бугеб  гIащтIи жинца 
Гьигьалъе битIанин, заманалдаса загьирлъилин гьелъул 
гьунаран. ИманмухIамад вахъула кIудияв гIалимлъун.

Шамилица ИманмухIамадги Аргъваниса Шамхалди
бирги тIамула Болъихъ ва Бакълъухъ наибзабилъун. Иман
мухIамадица данде гьабун букIун буго чаналиго тIехь. 
Унтарав гьесухъ ваккизе вачIарав гьесулго гIагарав чияс 
бикъун ун буго гIумруялъ гьес данде гьабураб тIехь. ТIехь 
тIалаб гьабун, бихьизегIаги кьеян, гьарун гIемер гIадамал ун 
руго гIагарлъиялъухън,  амма гьеб кодобе щвезе тун гьечIо.  

ЧIиркъатIа росулъ Шамил имамлъун вищула, гьелдаса 
хадуб гьес цо чанго рагъги гьабула пачаясул  аскаразде 
данде.Иргадулаб данделъи уана Харахьи кIудияб маж
гиталда. Гьениб Шамилица тIалаб гьабула жиндие тIубараб 
къагIидаялъ хIукму къотIеян. ГIалимзаби кIийиде рикьула: 
цояз абула Хункарасул изну гьечIого имам вищизе бегьуларин, 
цогидаз абула Къурайщиязул тезе кколин имам абун.

Гьеб мехалъ Шамилица абула: «Ле, гIалимзаби, гьаб 
данделъиялъул хIасил ккезехъин гьечIо. ЛъикIаблъун бихьула 
Хъварщиса Загъалавги ахIун, гьес гьабураб хIукмуялда 
нилъги разилъи»,-ян.

Гьелда киналго разилъула ва Загъаласда хадув чи витIула 
Харахьи вачIеян гьарун. Гьев вачIунев вукIин лъарал гIемерал 
гIадамал ракIарула Харахьи. Загъалас цевеги вахъун, гIа
лимзабаздехун вуссун, абун буго гьаб масъалаялъул ас
луялдаго  гьел мекъи ругин, гьез Хункарасе гурин къотIи 
гьабулеб  бугеб, Хункарасул кумек щолареб бусурбанаб хал
къалъ жиндирго тIалаб гьабулев  цо бетIер вищизе кколин 
абун.

Гьимизеги гьимун, тIадеги жубан буго, Аллагьас тIалаб 
гьабун бугин лъабго бусурбанчи нухда вугони, гьезул цояв 
бетIерлъун тезе, гьединаб  магIнаялда Аварагасул (с.т.гI.в.)  
хIадисги бугин, кисайин щвелев Къурашияв имамлъун тезе, 
нилъ ругин  гьаб заманалда  нилъедаго гьоркьоса имам тезе 
тIадал чагIиян. 

Цинги Загъалавщайихас тIадеги вахъун, Шамилил 
кверги ккун, гьесдехунги  вуссун абун буго гьаб мажлисалда 
ругел вакилзабазул вакиллъиялдалъун,  жинца мун имамлъун 
тезе хIукму гьабулеб бугилан.

ДугIа-алхIамги гьабун, Загъалас абун буго: «Я, дир 
вас Шамил, дун расниги щаклъуларо дица дуе къотIараб 
хIукму битIараб батиялда. Дун цIакъ хIинкъулеб жо буго, дур 
ишалъул ахиралда, дур хIалтIиги,  гучги лъараб, дуда хадур 
аскаралги цIикIкIараб мехалда, мун гьеб киналъго  гуккун 
ккеялда. Нилъ цересел умумузул къисматал лъала дида, дунго 
гьезда гьоркьов вукIарав гIадин. Гьел  киналго дуе рехсезе 
заманги дир гьечIо, амма рехсела питнаби нахъчIвазелъун 
дуца тIуразе тIадал жал: халкъалда гIазаб-къварилъи би
хьизабунгутIи, гьезул ишал  мун гуресде тIамунгутIи, гIа
лимзабазда дандбан гурони, цониги бусурбанчиясул би 
гIодобе  тIунгутIи».

Цинги Загъалас бицула Халифазул хIакъалъулъ, ва
гьабияталъул питнаялъул, церехун ккарал рагъазул, чIвай-
хъвеязул. «Гьеле, дир вас Шамил, жинца зулму гьабурав чи 
халат хутIуларо»,-янги абун Аллагьасде дугIа гьабуна гьес: 
«БетIергьан Аллагь, Дуца гьесде гIадлу-низам гIуцIулеб 
куц илгьам гьабе, гьасул хвалченалдалъун зулму-пасалъи 
тIагIинабе, муъминзабазда тIад бетIерлъун халат гьаве»-ян.

Загъалавщайихас дугIа гьабулаго, Шамил гIодула, има
масул  гIодиялъухъ балагьун данделъаралги гIодула.

Гьедин Загъалавщайихас имамлъун тасдикъ гьавула  
Шамил. КIочон тун вукIана гIемераб мехалъ Шамилил бищун 
хириявлъун вукIарав мужтагьид.

Гьале гьелъие нугIлъи  гьабулел Игьалиса Чупаласул 
рагIаби:

«Гьаквариса МикагIил,
Гьигьалъа ХIажардибир
ЛахIтIуялда рукъидал,
Къараб диналъул талихI.
ТIолго жиндир бодоса
Шамилие рокьулел
Кьокъа МалламухIаммад,
Хъварщиса КъурбангIали».
Шамилилги  Загъалавщайихасулги хвел ккун буго 

цо къоялъ. 
«Цо сордоялъ кутакалда зоб багIарлъанила, 

хадуб  баянлъанила Мадинаялда Шамилги Хъварщи 
Загъалавги накълулъараллъи…» Загъаласул  зияра
талда жаниб бугеб  зонодаги бихьизабун бугила 
имам Шамил хвараб тарих. Хъварщи росдал харабаз 
бицухъе, Загъалавщайих хвараб къоялъул маркIачIул 
какда цебе къилбаялъул рахъалда бугеб магIардаса 
баккун, Божи кIкIалахъ  гьесул хур бугеб бакIалда 
нур речIун буго. Гьенив вукъула жамагIаталъ кIудияв 
щайих. Аллагьас гьесул баракат-шапагIат камун тогеги 
нилъги.

      (ХIакъикъат «254-255, МахIачхъала 1997 с.)
Имам Шамил хведал, 1871 соналъ Мадинаялде 

хIежалда арав ТIинди росулъ лъеберго соналъ 
къадилъун хIалтIарав Халилдибир гIахьаллъула 
Шамил вукъулелъул. Халилдибирица Шамилгун 
цадахъ  рагъазулъ гIахьаллъи гьабула АхIулгохIда, 
Закаталаялда, Болъихъ, Хьаргаби, ЧIохъ ва цогидалги 
бакIазда.

1869 соналъ ГI. К. Усларица хъвалеб  буго ислам 
малъулел школазул къадар Дагъистаналъул мугIрузул 
бакIалда цIикIкIун ругин ва лъайкьеялъул  рахъалъ  
гьел  цере ккун ругин Европаялъул миллатаздаса, 
исламалъул лъай  щолеб бугин мугIрузул щибав 
васасеян.

Академик М. П. Покровскияс хъван буго Дагъистан 
букIанин гIараб гIелму лъаялъул рахъалъ бищун 
цебетIураб бакIлъун, Дагъистаналъул гIалимзаби 
рукIанин гIелму лъалеллъун  ва кинабго  бусурманаб 
дунялалда - Тегеран, Дамаск, Багъдадалдаса рахъарал 
Макка, Мадинаялда, Йеманалда щвезегIан киса-кирего 
тIиритIараллъун ва гьел гIалимзабазда гьоркьорги 
рукIанин дунялалдаго цIар рагIаралгиян.

МугIрузулаб  Дагъистаналда  гьоркьохъел  
гIасрабазда  ТIинди ва Акнада росаби рукIун 
руго гIалимзабазул къебелъилъун ва гIелмуялъул 
централъун.  Гьездаса ккола Загъалавдибирги  
(КъурбангIали). Загъалавдибирас хъван къватIиб 
бичан рагIула нусиялда микьго тIехь. Гьел тIахьал 
ругеб бакIги гьабсагIат лъалеб гьечIо. 

Хъварщи росдал администрациялъул бетIерлъун  
хIалтIарав ГIабдулаев МухIамадида гьикъун букIана 
дица гьел тIахьазул баян. Гьесги къокъаб жаваб кьуна, 
росуцоял-харабазул рагIабазда рекъон, тIахьазул цо 
къадар Муцалаул росдал мажгиталда ругин. Гьезул 
мухIканаб къадар  МухIамадидаги лъалеб  батичIо.

Дагъистаналда щайихзабазул зияратал киса-
кирего берцинго къачIан руго, амма   Хъварщи  За
гъалавдибирщайихасул зиярат  сипат гьечIеб куцалда 
буго, бегьиларо гьеб гьедин тезе. 

                                    МухIамад Шамсудинов

Хъварщиса Загъалавщайих (КъурбангIали)

-ГIабдулхабир, лъабго 
моц������������������������    I тIубана ��������������  мун�����������   росдал ад-
министрациялъул бетIерлъун 
вищаралдасан. Дуеги жама
гIаталъеги баракатаб батаги. 
Сундасан байбихьараб дуца 
хIалтIи?   

-ТIоцебе дица тIобитIана 
росдал жамагIатгун данделъи. 
Гьенир рорхана чара гьечIого 
тIуразе кколел суалал. Гьелги 
ккола щибаб  авалалде лъим 
бачи, нухал къачIай, токалъул 
ва  бухьеналъул байбихьун бугеб 
хIалтIи рагIалде бахъинаби. Ад

министрациялъул бетIерлъун дун вищана  росдал депутатаз жама
гIаталъул пикруги хIисабалде босун. Дир нигат буго  жамагIатгун 
рекъон, гьабулеб хIалтIи гьелгун дандбан, дида божилъи гьабураб 
хъулухъ цебехун бачине.

-Росулъ росдал магIишат цебетIеялъе кинал ресал ва 
нухал дуда рихьулел?

-Росдал гIадамазул аслияб пиша ккола ахихъанлъи, 
найихъанлъи, гIияхъанлъи, хурухъанлъи ва боцIи хьихьи. 
Аслияблъун ккола хурухъанлъи, росулъ гIезабула картошка, 
ламадур, капуста ва батIи-батIиял овощал.

БакIарараб бачIин росдае гIунги тIокIлъула ва уна бичизе.
Росулъ буго фермеразулаб щуго  магIишат. ХIисабалде 

босун буго рекьулел ракьазул ва гIи-боцIул къадар 
цIикIкIинабизе, гьеб рахъалъ хIукуматалъул рахъалъа ругел 
программабазде гьоркьоре ккезе хIаракатги бахъун.

-НахътIамун течIого бегьуларел кинал  ишал 
дандчIварал?

-ТIоцебесеб иргаялда, къачIазе кколеб батана нух,  ро
сулъе щвезегIан. Нухазул участкаялъул нухмалъулев АхIмад 
Давудов асухъеги ун, тIалаб гьабуна трактор ва  къачIана 
росулъе щвезегIан нух.

Хъварщи ва Хонохъ росабазда гьоркьоб бугеб нухги 
буго къачIазе кколеб. Депутатаз сессиялда хIукмуги гьабун, 
гьелъие биччан буго гIарац. ГIемер кватIичIого, хIалтIи 
байбихьизе пикру буго.

-Щиб гьабизе ракIалда бугеб росдал экономикияб рахъ  
цебетIезабиялъе?

-Дица аслияб масъалалъун рикIкIуна кIиябго росдал жа
магIат цолъизаби, гьезул лъикIал гьоркьорлъаби  чIезари.  
Кколел хиса-басиязда жамагIат рази бугин кколеб буго. Росдал 
администрациялъе, библиотекаялъе гьечIо минаби, мухьдахъ  
ккурал гIадамазул рукъзабахъ руго хIебтIун. Хонохъ-Хъварщи 
росабазда гьоркьоб буго саламатаб манзил. ХIажат буго гьеб 
шагьранух автобус хьвадуледухъ гIатIид гьабизе, хасго гьеб  
къваригIун буго школалъул лъимал рачине. ЦIияб медпункт базе 
бихьизабун буго ракь, гьелъие гьабулеб буго бетIергьанлъиялъул 
ихтияр чIезабулеб документ-«зеленка».

-ГIадамазухъа бакIалъулал налогал ракIариги нужеца тIу
базе  кколеб  хIалтIи буго. Кин унеб бугеб гьеб рахъалъ хIалтIи?

-Налогазул кодексалъул тIалабазда  рекъон, росдал администра
циялда тIадаб буго бакIалъулал  налогал  ракIаризе. ГIадамазда 
бичIчIизе ккола ракIарарал налогал росдал администрациялъул  
бюджеталде рачIунеблъи. Гьеб суал роцIцIинабуна нижеца 
жамагIаталъулгун цо данделъиялда ва, гьелдаса нахъе налогал 
кьеялда   гIадамазул   кинабгIаги  инкар букIунаро.

-Спорт цебетIеялде кIвар кьолеб гьаб заманалда кин 
гIуцIун бугеб росулъ гьеб рахъалъ хIалтIи?

-Жакъа къоялда росулъ гьечIо спортзал. Гьединлъидал, 
гIолилазул �������������������������������������������������������рес гьечIо спорталъул���������������������������������� ���������������������������������къецазулъ������������������������ гIахьаллъизе. Руго ро-
сулъ  спорталдехун цIайи буел гIолилал. Дагьаб цебе  тIадагьаб 
атлетикаялъул  рахъалъ Дагъистаналъул чемпионаталда кIиго 
тIоцебесеб бакI щвана Хонохъ школалъул цIалдохъан ШагI
бан ГIубайдулаевасе. Спортзал базегIан ругьунлъабазде лъимал 
хьвадизе,  Хъварщи  школалда ремонт гьабун, къачIалеб буго 
ругьунлъабазе букIине цо рукъ. 

Нигат буго гIемер нахътIамун течIого, спортзал баялъул 
суалгун Дагъистаналъул спорталъул  министрасухъе щвезе.

 -Баркала гара-чIвариялъухъ. 

                                                             Заур  Бадрудинов

Дир мурад - жамагIаталъул 
божилъи ритIухъ гьаби

18 февралалда  Хъварщи росдал депутатаз росдал  
администрациялъул бетIерлъун вищана ГIабдулхабиров 
ГIабдулхабир. Гьес гIемер соназ хъулухъ гьабуна районалъул 
жанисел ишазул отделалда. Кин байбихьараб оперативникас 
росдае нухмалъи гьабизе ва кинал ругел церечIарал масъалаби 
абураб пикругун дандчIвана нижер мухбир ГIабдулхабир 
ГIабдулхабировгун.

О Б Ъ Я В Л Е Н И Е
 
Администрация сельского поселения «село Тлондода» представляет в долгосрочную аренду зе-

мельные участки, пашни, сенокосы  и пастбища,   расположенные на  административной территории   
села Тлондода.

Желающих арендовать земельные участки, пашни, сенокосы и пастбища просим обратиться с 
заявлением в администрацию сельского поселения «село Тлондода» в течении 30 дней  со дня опу-
бликования данного объявления.

Глава администрация сельского поселения «село Тлондода»         М. Гамзатов                                                  

Хотя многие люди и отдают себе отчет в том, 
что курение вредно, однако мало кто из них осоз-
нает в полной мере степень этой опасности. В 
этой связи заслуживают внимания количествен-
ные оценки степени риска, если такие данные 
имеются в вашей стране. При этом особое зна-
чение имеют те оценки, которые показывают, на-
сколько вредно и опасно курение по сравнению с 
другими причинами смертности и заболеваемо-
сти. Лишь немногие из других стереотипов по-
ведения или факторов риска, которые можно пре-
дотвратить, являются причиной смерти такого же 
количества людей, как табакокурение.

Курение приводит к развитию трех основных 
заболеваний с летальным исходом: рак легкого; 
хронический бронхит и эмфизема; коронарная 
болезнь.

Hа примере нескольких стран, в которых 
курение стало массовой привычкой уже давно, 
было доказано, что табак является причиной 
смертности от рака легкого в 90% всех случа-
ев, от бронхита и эмфиземы в 75% и от болезни 
сердца в примерно 25% всех случаев.

 Примерно 25% регулярных курильщиков 
сигарет умрет преждевременно по причине куре-
ния. Многие из этого числа смогли бы прожить 
на 10, 20 или 30 лет дольше, т.е. в данном случае 
средняя потеря лет жизни является существен-
ной. Умершие вследствие курения в среднем по-
теряют 10-15 лет своей жизни.

В области дыхательных путей большого се-
чения развивается кашель и активизируется вы-
деление мокроты. Малые дыхательные пути вос-
паляются и сужаются.  

В  легких курильщиков обнаруживается по-
вышенное содержание воспаленных клеток. При-
ступы астмы происходят чаще и приобретают 
более тяжелую форму. Возникает склонность к 
рецидивам респираторных инфекций

После каждой выкуренной сигареты повы-
шается систолическое и диастолическое давление 
крови. Также увеличивается число ударов сердца 
и его минутный объем. Кроме того, сигаретный 
дым вызывает сужение сосудов периферических 
артерий.  Этим самим  курение способствует раз-
витию состояний, приводящих к образованию 
тромбов, вследствие: ускоренной агрегации и ад-
гезии тромбоцитов; повышения уровней фибри-

ногена в плазме и вязкости крови; сокращения 
периода жизни тромбоцитов и времени сверты-
вания крови.

Содержащаяся в табачном дыму окись угле-
рода связывается с гемоглобином, приводя к по-
вышению уровня карбоксигемоглобина, который 
может превысить соответствующий уровень у не 
курящих в 15 раз. Таким образом, сокращается 
объем гемоглобина, доставляющего кислород.

Курение также приводит к повышению обще-
го содержания холестерина в сыворотке крови и 
уровня свободных жирных кислот в плазме. Куре-
ние усиливает риск наступления внезапной смер-
ти и развития атеросклеротического заболевания 
периферических сосудов, что, в свою очередь, 
повышает риск омертвления ткани и ампутации 
конечностей у таких пациентов. Курение самым 
непосредственным образом взаимосвязано с ги-
пертензией и повышением содержания холесте-
рина в крови, что повышает риск развития коро-
нарной болезни и сердечно-сосудистой болезни.

Курение повышает риск возникновения 
ишемической болезни сердца у женщин, прини-
мающих оральные контрацептивы. Курящая бе-
ременная подвергает себя повышенному риску 
возможного выкидыша, рождения мертвого ре-
бенка или ребенка с низкой массой тела. Среди  
курильщиков чаше встречается язва желудка и 
двенадцатиперстной кишки; более того, в слу-
чае такой язвы опасность летального исхода у 
курящих выше, чем у некурящих больных. Кро-
ме того, пептические язвы у курильщиков плохо 
поддаются лечению.

Курение сигарет не является ни необходи-
мым, ни достаточным для злоупотребления нар-
котиками или зависимости от них. Далеко не все 
те, кто курит, в последующем употребляет нарко-
тики, а небольшая часть тех, кто злоупотребля-
ет алкоголем и нелегальными наркотиками, не 
употребляют табак. Тем не менее, в нескольких 
исследованиях выявлено, что курение сигарет 
является прогностическим признаком того, будет 
ли человек потреблять иные наркотики, и каков 
будет уровень потребления этих наркотиков.

Имеется громадное количество данных, по-
зволяющих говорить о связи между потребле-
нием табака и потреблением иных наркотиков. 
Исследования показали, что потребители нарко-
тиков курят с большей вероятностью, чем те, кто 
не употребляет наркотики, и что курение сигарет 
является предшественником потребления неле-
гальных наркотиков.

Для  отказа курильщика от сигарет, при этом  
безстрессово,  нужно понемногу уменьшать ко-
личество смол и никотина. При переходе куриль-
щика на легкие сигареты, должны в этом случае 
снижаться количество сигарет, выкуренных за 
день.

Каждый человек хочет прожить свою жизнь 
как можно дольше и без болезней. А разве ку-
рение поможет  этому? Так зачем же сокращать 
свою жизнь с помощью такой пагубной привыч-
ки как курение.

          Арип Магомедкеримов, 
       заместитель   главного врача райбольницы

 31 мая - Всемирный день  без табака

Федеральным законом от 03.07.2016 № 290-ФЗ «О внесении 
изменений в Федеральный закон от 22.05.2003 № 54-ФЗ «О 
применении контрольно-кассовой техники при осуществлении 
наличных денежных расчетов и (или) расчетов с использованием 
платежных карт» (в редакции Федерального закона от 27.11.2017 
№ 337-ф3 «О внесении изменений в статью 7 Федерального закона 
«О внесении изменений в Федеральный закон «О применении 
контрольно-кассовой техники при осуществлении наличных 
денежных расчетов и (или) расчетов с использованием платежных 
карт» и отдельные законодательные акты Российской Федерации») 
с 01.07.2019 изменяется порядок осуществления расчетов при 
реализации товаров (выполнении работ или оказании услуг).

Так, согласно сведениям, содержащимся в информационной 
системе налоговых органов, с указанной даты возникает обя
занность применять новую контрольно-кассовую технику (ККТ), 
которая должна передавать сведения о расчетах в налоговые 
органы через операторов фискальных данных. Для работы по 
новой технологии необходимо приобрести ККТ, включенную в 
реестр ККТ, и зарегистрировать ее через личный кабинет на сайте 
ФНС России (www. nalog.ru) или подать заявление о регистрации 
(перерегистрации) ККТ в любой налоговый орган.

Кроме того, сообщается, что налогоплательщик вправе умень
шить сумму налога на сумму расходов в связи с приобретением 
ККТ при условии регистрации ККТ в налоговых органах в период 
с 1 февраля 2019 года до 1 июля 2019 года.

В случае несоблюдения указанного условия налоговые органы 
обязаны отказать в предоставление налогового вычета.

В специальном разделе сайта kkt-online.nalog.ru ФНС России 
можно найти всю необходимую информацию, касающуюся 
перехода на новый порядок применения ККТ. В случае 
возникновения вопросов, можно  обращаться в межрайонную 
инспекцию ФНС России №12 по Республике Дагестан по адресу: 
Ботлихский район с. Ботлих, ул Имама Шамиля 77.

                                                     
Жанат  Асадулаева, специалист межрайонной ИФНС России №12

Изменения в применении  
контрольно-кассовой техники 

Налоговая служба

Курение или здоровье - выбор за вами

18-19 маялда Болъихъ  тIобитIана  2002-2005 соназ гьарурал 
гIолилазда гьоркьоб эркенаб гугариялъул рахъалъ зоналиял 
къецал. Гьениб нилъер гугарухъабазе щвана  анкьго тIоцебесеб, 
щуго кIиабилеб ва  лъабго лъабабилеб бакI.

Жиде-жидер цIайиязда  чемпионаллъун рахъана:
48 кг. Къадилов Шамил, 52 кг. МаккахIажиев ГIабдула, 57 

кг. МухIамадов АхIмад, 60 кг. ГIабдулмуслимов МухIамад, 65 
кг. Билалов ИсмагIил, 71 кг. ГIабдулмуслимов МухIамад, 80 кг. 
МухIамадов ГIалиасхIаб.

КIиабилел бакIал щвана:  41 кг. ГIалибахIарчиев МухIамадие, 
44 кг. МухIамадов ХIажимухIамадие, 48 кг. МухIамадов Билалие, 
57 кг. Мусаев Халилие, 71 кг.   ХIусенов МухIамадие.

Лъабабилел  бакIазде  ккана: 38 кг. МухIамадов Шамил, 41 
кг. Коратов МухIамад, 55 кг. ГIабдурахIманов  МухIамад.

Бергьарал ва призерал гIахьаллъизе руго 14-16 июлалда Шамил 
районалъул ГIурада росулъ тIоритIизесел республикаялъулал къе
цазда.                       

                                                                  Шамил Сажидов

РакIчIараб бергьенлъигун  
тIадруссана

Пачалихъиял учреждениябазул профсоюзалъул райкомалъ 
гъваридаб пашманлъи загьир гьабун зигара балеб буго 
МухIамадрасул Гагиевасда гьесул вакьад

                                  КъурбангIали
Аллагьасул къадаралде щвеялда бан. Хварасул рухI иманалда 
бахъун батаги. ГIагарлъиялъе иманияб сабруги кьеги.

  Агъвали гимназиялъул хIалтIухъабаз зигара балеб буго Киланат 
МухIамадовалда гьелъул хирияв эмен
                                          КъурбангIали
Аллагьасул къадаралде щвеялда бан. Хварасул рухI иманалда 
бахъун батаги, лъималазе ва гIагарлъиялъе сабруги кьеги.


